
ČERVENYJ TULIPAN 
Červenyj tulipan

rosne pid oblačkom,

už mi milyj vece

nebude vojačkom.

Profesionalnu armadu

už budeme mati,

už nemušu za nim

dva ročky čekati.

Rosnij sobi rosnij

červenyj tulipan,

už nebude milyj

ja budu kapitan.

Ja už budu kapitanom

musit ňa sluchati,

musit peredomnom

v pozori stojati.

Ked nebude sluchal
znam ja što robiti,

nebude Vin druhy

divčata ľubiti.

Taku disciplinu

mu doma zavedu,

bude znal što dumam

milyj do peredu.

Neraz bude koloňa

jak švička stojati,

budu znala koli

mam mu pohov dati.

Veliky manevry

budeme robiti,

ale na toty Vin

bude rad choditi.

Potim šytko nabik

lem laska zostane,

lem ked bude dobryj

manevry dostane.

Ty sobi lem kvitnij

červenyj tulipan,

ty budeš v zahorodci

doma ja budu pan.

ODLETILI UŽ BOCANY 
Odletili už bocany

zo sela z komina,

už citili že ša bližit

neprijemna zima.

V jari priletili

hnizdo opravovali,

dva molody bocaňata

sobi dochovali.

Bocaňata rosli

dobri ich kormili,

loviti, litati

tu ich naučili.

Molody vyrosli

kryla im spevnili,

na daleku z rodičmi

drahu ša pustili.

Bo po zimi nazad

budut ša vertati,

mušat cilu drahu

dobri pamjatati.

Do rodnoho hnizda

budut ša vertati,

mušat oni trasu

barz dobri poznati.

Tu zajs svoji maly

diti vychovajut,

takyj to bocane

ťažkyj žyvot majut. 
Zadarmo v žyvoti
nichto nič nedostane,
takyj ťažkyj žyvot

i my ľude mame.

Ťažkyj žyvot v prirodi

šytky tvory majut,

jak molody ta stary

ša onich starajut.

Ľude tyž o svoji

diti ša starajut,

pokaľ ich na kryla

vlastny vychovajut.

Z MISTA NA SELO

Z mista jedna slečna

na selo ša vydala,

lem zato bo chlopca

strašni rada mala.

Chlopec negazdoval

rodiče gazdovali.

kurky i korovu

soj iši chovali.

Selo bylo moderne

prisposobene mistu,

zato tu ťahalo

molodu nevistu.

Ked kohut zakikirikal

že što to za džvira?

ona take dašto

v misti nevidila.

Vy ked chcete v misti

skorše rano stati,

to musite sobi

budik natačati.

My mame kohuta

začne kikirikati,

i tot što linivyj

ta musšit stavati.

Jak vidila korovu

zdaleka smotrila,

bo moloko v misti

v obchodi kupila.

Jak zme i povili

našto ju trimame,

že do mista od ňoj

moloko davame.

Od korovy moloko

čerstve maslo mame,

zato ša my o ňu

tak dobri starame.

Ale Ty nemusisš

u nas gazdovati,

ale v čisti prirodi

tu budeš byvati.

UŽ ROZKVITLA LUKA 
Už rozkvitla luka

rozkvitli jadlivci,

vyberu ša večur

ku ti svoji divci.

Natorham na luci

najkrajšy kvitočky,

prinesu ich divci

do toj ich chyžočky.

Ona kvitky ľubit

ja jej poraduju,

i na lička dvaraz

šumni pociluju.

Rodičiv mat dobrych

rad tam do nich chodžu,

lasku a i pokij
u och domi nachodžu.

Divku jednu majut

oňu ša starajut,

už mi obicali

že jej zaňa dajut.

Budu ša radoval

jak mala ditina,

že ňa tu prijala,

prijemna rodina.

Znajut žem sirota

vozmut ňa za svoho

mamu a i vica

budul mal svojoho.

Jak už prišli diti

oboje ožyli,

može vece jak my

ša z ditmi tišyli.

TAKA TEMNA NIČKA 
Taka temna nička

nešvitil mišačok,

nemih jem trafiti

mili pid oblačok.

Hvadil jem o lancok

što by pes hvadženyj,

tak a teper budu

asi poznačenyj.

Pes začal brechati

chkusil ňa za nohu,

cilkom mi roztorhal

nohavicu novu.

V domi postavali

švitlo rozšvitili,

dumali že kradut

dajaky zlodiji.

Ale jem ša ozval

dveri otvorili,

nohavicu zašyli

ranu ošetrili.

Druhyraz jem prišol

stara ša šmijala,

i ona nohavici

raz tak zašyvala.

Šťasťa todi mal

iši zme nespali,

barz zloho vlčaka

v dvori zme chovali.

Nemusiš jak zlodij

prez oblak choditi,

lem šumni zaklopaj

pridu otvoriti.

KED ZELENE LISŤA 
Ked zelene lisťa

na stromoch žovtije,

ošiň pomaleňky

už ša približuje.

Jak už červeňije

začne opadati,

už soj treba teplyj

kožuch rychtovati.

V oseni človeku

jakoskaj smutniše,

nehrije tak sonce

bude cholodniše.

Krasna je priroda

v každi ročni dobi,

možeš soj vybrati

što ša pačit Tobi.

Nenadarmo ošiň

zlatom nazyvame,

jaky farby chceme

ta taky tu mame.

Teplomilny ptachy
od nas odlitajut,

lem toty odolny

zimu vytrimajut.

Ked lisťa zo stromiv

cilkom už opadat,

to už pani zima

prirodu ovladat.

Barz dovho panuje

tota paňi zima,

barz dovho ša kurit

po selach z komina.

Barz dovho nam vladne

soj nepomožeme,

priroda silniša

ji nerozkažeme.

Taki zimu jak u nas

iši vytrimame,

ale na sibirsku

sobi netrufame.
BARZ MUDRYJ POLITIK 
Na okreši jednim

barz mudroho mali,

robotnickyj kader

zato ho trimali.

Dali mu skončiti

politicku školu,
bišidovati neznal

mal tupu holovu.

Ale zato titul

doktora mu dali,

i takych ľudi dakoli

v urjadoch zme mali.

Ked začal bišidovati

perše ša pochvalil,

jak ša na ti politicki

na žyvot pripravil.

Toto iste na každi
schodzi bišidoval,

i otim što nerozumil

často rozhodoval.

Netreba braniti Marči

lem naj ša maľuje,

bo i ona červenu

farbu obľubuje.

Na kinci se taky

mudry slova povil,

chto mat rad červenu

joho bude volil.

Za toho najvyšoho

ľude ho nezvolili,

za takoho politika

lem by ša haňbili.

Teper o ňim nečuti

deskaj ša vytratil,

može na daku dobru

funkciju natrafil.

Dneskaj takych mudrych

u nas veľo mame,

kotru stranu zastupujut

to ani nezname.

TATARKA, TATARKA 
Tatarka, tatarka

na husto pošata,

bude na perohy

bude i na šaťa.

Tatarka dozrila
bude ša kosila,

koli budu kosil

mila ša prosila.

Lem počekaj mila

dam ja Tobi znati,

skošu tataročku

možeme ša vžati.

Milyj tataročku

davno už pokosil,

do teper o ručku

iši ňa neprosil.

Musiš mila čekati

na druhu tataročku,

budu Ťa mal do todi

lem za frajiročku.

Nebudu ja do druhoj

tatarky čekala,

kebys ňa neoklamal

už bym ša vydala.

Možeš šati i kositi
totu tataročku,

nebudeš ňa mal

už za frajiročku.

Ked Ty neznaš milyj

svij sľub dotrimati,

na takoho frajira

možu ja kašlati.

Pohledaj soj taku

što bude virila,

mene za tym holova

nebude bolila.

Varte soj s tom druhom

z tatarky perohy,

može Ti nasadit

tak jak ja parohy.

SPOZNALI ŠA NA ZABAVI 
Na jedni zabavi

u Svidniku to bylo,

jedno divča ku mi

ša prihovorilo.

Že bars ša ji paču

hledat soj takoho,

že teper trafila,

na toho pravoho.

Ja na ňu pozeral

z jednym tancovala,

žeby jem neklamal

tancuvati znala.

Žal jem ju dotancu

zme bišidovali,

tak jak keby zme ša

oddavna poznali.

Že zdravotnu školu

v Prešovi skončila,

nemocnica u Svidniku

ša ji zapačila.

Z robotom spokijna

rada ošetruje,

svoje povolaňa

od mala miluje.

Ja ša učil v Prešovi

za automechanika,

za robotom jem prišol

až tu do Svidnika.

A tak zme ša často 

u Svidniku stričali,

jaka to nahoda

že zme ša poznali.

Mala novyj motor

šoverovati znala,

no a na opravu

už tu mene mala.

Jak ša to skončilo?

možete hadati,

na druhu sobotu

budeme ša brati.

KOROTKYJ ŽYVOT NAŠ 
Jakyj tot naš žyvot

jakyj koroteňkyj,

každomu z nas horit

ohničok maleňkyj.

Zo začatku horit

iskry rozmituje,

bo iši tot ohnik

lem ša rozhoruje.

Na každu stranu plameň

i dym rozšyruje,

iši je pri sili

nič mu nechybuje.

Ken nam dobri horit

radisť z ňoho mame,

žeby lipše horil

iši prikladame.

Potim rychlo horit

darmo prikladame,

už ho pri plameni

tak neutrimame.

Nemat tiko sily

oheň utrimati,

začinat pomaly

nam vyhasinati.

Dovho potim tlije

sem tam i zaiskrit,

nakonec lem dym

zo sebe vypustit.

Pak vitor po poli

lem popil rozduje,

pohnojit poličko

dale sobi duje.

Jak ohnik dohorit

i my odchodime,

už nikda tam ohnik

soj nerozložyme.

Veľo takych ohnikiv

denni vhasinat,

žyvot ide dale

už lem ša spominat.

KORUNOČKY
Koruny, koruny

jakoskaj vas malo,

bo na dobryj žyvot

vece by trebalo.

Keby vas človek mal

tiko potrebuje,

ale je vas malo

zato špekuluje.

Malo zarobime

ša rozkotuľate,

dakomu na kopu

šytky ša skladate.

Trimajte ša kuščik

i u chudobnoho,

i jomu ša žadat

žisti kus dobroho.

Chudobnyj nemože

vas rozmitovati,

a ani na učet

do banky davati.

Z kopy na kopu vas

bohatyj peremituje,

ani tiko veľo

vas nepotrebuje.

Midži ľudmi koruny

lem bidu robite,

neznate ša podiliti

že ša nehaňbite.

Pro vas ľude v zlobi

nemajut pokoja,

pro vas hazarderi

idut i do boja.

Ľude pro vas schopny

druhoho zabiti,

taku bidu koruny

znate narobiti.

Bez vas žyvot ťažkyj

musite uznati,

keby ste ste ša dali

na poli hrabati.

Každyj by nahrabal

lem tiko mu treba,

chvalili by zme vas

koruny do neba.

KUPALA ŠA KATARINA 
Moloda Katarina
u potoku ša kupala,

či dachto neide

furt ša obzerala.

Paribci tu chodili

často ša kupati,

asi skore prišla

musit počekati.

Lehla soj na bereh

ša opaľovala,

svoje krasne tilo

kremom namazala.

Jej voňu z daleka

chlopci zacitili,

Katarinu molodu

až dvome ľubili.

Katarina čula

že chtoskaj už ide,

barz byla zvedava

či i tot jej pride.

Nebyli to paribci

na kotrych čekala,

ale koza rohata

tam jej zaňuchala.
Kozu odohnala

už paribci prišli,

spolu vykupati

do vody ša pišli.

Kotroho nechcela

kolo ňoj ša krutil,

trepal jedno na druhe

holovu ji mutil.

Povila mu priamo

že joho nechoče,

že naj už kolo ňoj

tiko nehurkoče.

Priplavala ku tomu

kotroho ľubila,

barz zamilovaňi

na ňoho smotrila.

A tak ša im stritli

ich molody oči,

že to laska bude

až bilo do oči.

DOVHA DOVOLENKA 
Zyšli ša dvi znamy

dovho ša nevidili,

poznali ša skore

ked iši divčili.

Na šytko pospominali

što spolu zažyli,

už tomu pjat rokiv

jak ša nevidili.

Jedna ša žviduje

kolis ša vydala?

ani ša nežviduj

už jem teper sama.

Muž pišol na dovolenku

až do Leopoldova,

a ja teper chodžu

jak slamena vdova.

Barz dovhu dovolenku 

panove mu dali,

zabil moho milenca

ta ho tam poslali.

Nechce ša im za nim

pjat rokiv čekati,

často rozdumuju

či ša nevydati.

A druha povidat

i ja ša vydala,

za muža velikoho

bohača jem mala.

Ale ňa zochabil

bo jem barz miňala,

važyti bohatstvo

jem sobi neznala.

Ty na svoho muža

možeš počekati,

ale mene mernivu

nichto nechce zati.

Dovše by bišidovali

už mušili iti,

šofer autobusu

už začal trubiti.

POVIDALA HAŇA MARI
Povidala Haňa Mari

ked bandurky brali,

že pridut na navštevu

z Ruska trome krali.

Netrep šalenoty

tam kraľiv nemali,

toho što im vladnul

tam carom volali.

Toto jem čitala
v novinoch pisali,

že to pridut trome

hokejovy krali.

Ta toto je pravda

takych kraliv mali,

v hokeju barz dovho

oni kraľovali.

Naučili zme ich

dobryj hokej hrati,

dovho zme nad nimi

nemohli vyhrati.

Tak jak žyto potim

nas opaškovali,

nato že zme braťa

už ohľad nebrali.

Potim hokej hrati

jak keby zabyli,

pro zmenu  i my ich

po kuščik mastili.

Ta ja hokej Haňo

barz rada nemala,

ale Ty se palci

lem Rusom trimala.

Trimala jem Rusim

sobi zaslužyli,

šak oni nas Maro

tu oslobodili.

Každyj chviľku ťahat pilku

tak to u šviti chodit,

posmoť našym politikim

tyž už dych dochodit.

SKARŽYLA ŠA SUŠIDKA 
Sušidka sušidky

povidala na chotari,
že jej poohvarjali

po cilim valali.

Že chodžu za Petrom

poniže valala,

že ňa tam vidili

jak jem z Petrom spala.

šak to staryj dido

ledva nohy vleče,

a iši do kriva

nosit jedno pleče.

Nejem taka hlupa

ani taka stara,

žebym ša zos takom

maškarom vyspala.

Oči by jem kropom

toti vypalila,

lem keby ja znala

kotra to povila.

Ja otim nečula

teper od Ťa čuju,

nepravom Ťa ohvarili

i ja Ťa ľutuju.

Velika nepravda

na Tebe spletena,

Ty ne pro takoho

čudaka určena.

Ty sobi zaslužyš

chlopa porjadnoho,

keby jes chotila

ponuknu svoho.

Spokijny by zme byli

obidvi sušidko,

bo mi muž šykovnyj

znat zrobiti šytko.

Toho zadychlivoho

to bym odurila,

lem sobi ho trimaj

ked jes ho chotila.

KUS HUMORU
Stratila ša mi žena, povidat jeden.

I mi ša stratila povidat druhyj.

A jak vypadat tota tvoja?

Blond volosy, štihla, vysoka 180cm,

cicky čislo stiri.

A tota tvoja?

Vykašli ša na moju, ideme hledati Tvoju.

Pan dochtor, ja mam problem,

moja žena jej mat cilkom holu.

A to Vam tak vadit?

Mi nevadit, ale kamarati ša mi šmijut.

SELA NAŠY SELA 
Sela našy sela

jak ste ša zminili,

ľude za paru rokiv

krajšy vas zrobili.

Šytko stare ustupilo

nove nastupilo,

tak jak keby selo

stare ša stratilo.

Už nevidno strichy
solomom prikryty,

modernom kritinom

už šytky zakryty.

Domy už jak vily

ľude soj stavľajut,

sered dvora hni

teper netrimajut.

Už ša negazduje

jak ša gazdovalo,

toto už na starisť 

farmarim zostalo.

Po selach čistota

radisť posmotriti,

netreba po boloti

už teper choditi.

Prekrasna priroda

šadi dookola,

tu na čerstvim vzduchu

nebolit holova.

Dookola zeleň

dobri ša tu dychat,

chto tu pride z mista

na selo soj zvykat.

Toty što odyšli
nazad ša vertajut,

rodnyj grunt je rodnyj

se ho radi majut.

Lem kvitnijte dale

našy rodny sela,

žeby tu rodina

se byla vesela.

KED SVITAT 
Ked vychodit sonce

rano nad horami,

jak keby zme na lampi

gnit pidťahovali.

Pomaly soj rozšvičuje

už ša roda bliskat,
do daleka čuti

jak už kosa piskat.

Za rosy gazdovi
kosa dobri ťahat,

travička zelena

pidkošena padat.

Z každoj strany čuti
jak ptašky špivajut,

radisť z toho majut

novyj deň vitajut.

Do roboty ľude

už ša ponahľajut,

lem toty linišy

pizniše stavajut.

Každodennym žyvotom

sela ožyvajut

z urobenoj roboty

ľude radisť majut.

Zvykli cilyj žyvot

na poli robiti,

druhu robotu by už

neznali robiti.

Ťažka to robota

no v čisti prirodi,

gazda nenadavat

robit soj v pohodi.

Ked bohata uroda

nič mu nechybuje,

ked urodnyj rik

dobri ša gazduje.

No neraz urodu

mu hrad vymolotit,

tak v prirodi byvat

i gazda pochopit.

DOBRA KOSA 
Rano išol Ivan

luku vykašati,

nove kiša i kosu

chotil vyskušati.

Natrafil na kamiň

kosu perelomil,

i kiša pri kinci

kuščik soj nalomil.

Až Ivana z toho

zabolila holova,

taka dobra kosa

cilkom byla nova.

Dobru kosu vybrati

velike umiňa,

vybere lem tot

chto mat rad košiňa.

Čerkne o želizo
sluchat jak zazvučit,

že bude kosila

ša za ňu zaručit.

Z takom kosom potim

lem radisť kositi,

ani jej netreba

barz často ostriti.

Kolo takoj kosy

može soj špivati,

a z kročka na kročok

lem za ňom kračati.

Z planom kosom ťažko 

travičku kositi,

treba jej klepati

a často ostriti.

Dobryj gazda sersan

znat soj pripraviti,

bo z dobrym sersanom

lem radisť robiti.

Pisar tyž soj pero

lem dobre vyberat,

nerad piše z takym

kotre mu zaderat.

ŠPIVAJ SOJ RUSINE 
Špivaj soj Rusine

špivaj soj veselo,

i todi zašpivaj

ked Ti neveselo.
Zašpivaj špivanku

na smutnišu notu,

smutok Ťa perejde

budeš mal ochotu.

Budeš mal ochotu

do žyvota toho,

lechko bude na serci

od špivu tvojoho.

Pri ťažki roboti

Rusine špivali,

pri špivaňu novu

silu naberali.

Bo našy špivanky

jak balzam na dušu,

povič soj Rusine

ja špivati mušu.

Odkoli tu žyjeme

radi zme špivali,

našy špivanočky

se ľubo zvučali.

Našy prapredkove

tyž radi špivali,
pered bidom na kolina

nikda nekľakali.

Špivanky pomahali

ťažkosti prekonati,

zato nezabuďme

i my soj špivati.

Krasnych špivanočok

veľo našych mame,

čim dale špivanky

šumnišy skladame.

Špiv mame v serdeňku
dar od Pana Boha,

kolo špivu bude

se duša moloda.

Ked Rusini – Ukrajinci

spolu zašpivajut.

že špivati zname

druhy nam uznajut.

OVEČKY ŠA PASUT 
Ovečky ša pasut
lem zvonky im zvoňat,

stražcove kolo nich

ovčarsky psy chodať
Jak dakotra vybočit
už jej nahaňajut,

cile stado sobi

po kopi trimajut.

Valach sobi sidit
le ich pozoruje,

spokijnyj jak pasut

sobi pošpivuje.

Ked ovečky dobry
i psy pokij majut,

kolo ovec sobi

i kus zadrimajut.
Do košara na obid

ovečky zhaňajut,

Bača ich podojit

nazad vyhaňajut.

Pokaľ sonce nezajde
ovečky na paši,

prez nič odpočivajut

sobi pri salaši.

Ticho kolo salaša

lem psy zabrechajut,

ked dašto podozrive

v noči zaňuchajut.

Bača i pomocnici

kľudni možut spati,

do rana ich psy

budut vartovati.

TULIPANY VYSCHLI 
V naši zahorodci

vyschli tulipany,

z laskom ku nim byli

mojom pestovany.

Neznam što ša stalo

tak jem ša starala,

se pered večerom

jem ich polivala.

Šelijaky farby

jem ša radovala,

tulipany rodina

naša rada mala.

V pohari na stoli

nam nechybovali,

tulipany nam se

šťasťa prinašali.

 Zahorodku, zahorodkom
ani by zme nezvali,

keby Tulipany

v ňi nerozkvitali.

No i druhy kvitky

tu zme pestovali,

Tulipany vyschli

druhy vytrimali.

Mušili zme semena

druhy nasaditi,

Tulipany v zahorodci

nemožut chybiti.

Pak na druhe misce

zme ich zasadili,

krasny nam vyrosli

radisť nam robili.

NECHCENA DITINA 
Čom jes ňa mamočko

na tot švit privela,

ked se mi povidaš

že jes ňa nechcela.

Nechcela jem divko

tak ša malo stati,

za omylom mojim

už škoda plakati.

Nedumali zme nato

što ša može stati,

Ty ša narodila

vin ňa nechcel žati.

Začal ša hnivati

že Ty ne od ňoho,

ale vir mi divko

nemalam druhoho.

To soj lem vydumal

bo už z druhom chodil,

mene na daleko

ked vidil obchodil.

Aspoň povič chto to

choču ho poznati,

tak jak druhy diti

choču vica mati.

Neraz byl tu za mnom

choče ňa zobrati,

bo z tom druhom diti

už nemožut mati.

Što mu odpovisti

rozhodnij ša sama,

jak TY poviš divko

tak budu konala. 
Vydaj ša za ňoho
budu radisť mala,

budu svoho ňaňka

kolo sebe mala.

Nebudut ša z nas

už ľude šmijati,

Ty muža ja ňaňka

už budeme mati.

KOLI NA TIM ŠVITI 
Koli na tim šviti

koli pokij bude,

žeby ša už nenavidili

midži sobom ľude?

Davam soj otazku

nad tym rozdumuju,

že nebude nikda

už nepochybuju.

Od koli švit švitom
ľude ša hadali,

a odrazu choču

žeby perestali?

K laski ku bližňomu

učit naboženstvo,

čom potim na šviti

robit ša šalenstvo?

Keby zapoviďi Božy

ľude dotrimali,

potim by v pokoji

zmes oj nažyvali.

Ani Toty što učat

nechcut dotrimuvati,

snažat ša ich v žyvoti

často obchodžati.

Vodu kažut, vino pijut

mame im viriti?

tak chcut midži ľudmi

lasku upevniti?

Tak jak bludny vivci

v temnoti kračame,

tak vypadat že na na šviti

každyj druhyj klame.

V žyčki vody by zatopil

dnes jeden druhoho,

každyj lem ša trimat

korytka svojoho.

Tak pan Boh nekaže

čom ho pokušame?

čom už raz do kopy

svij rozum nedame?!

ŠVIT JE TAKYJ  
Švit je krasnyj naš

priroda dookola,

lem z tych planych ľudi

bolit nas holova.

Tych planych ša nedast

nijak presvedčiti,

že z poctivoj roboty

človek musit žyti.

Presvičte zlodija

žeby nechkral dašto,

žeby nezabivali ľudi

ked nemajut zašto.

Taky ľude zlobu

u svoji duši majut,

zato za zločiny

takych zaperajut.

Ani harešt nepomože

žeby slušni žyli,

robľat tam dobrotu

žeby ich pustili.

A tak dale svoji

zločiny pachajut,

že už ich nepojimajut

tak sobi dumajut.

Ale Božy mlyny 

ša neponahľajut,

i ked pizno,ale raz

šytkych potrestajut.

Štyko lem do času

možno zatajovali,

pravda raz na povrch

musit vyplavati.

Potim už neskoro

nad tym narikati,

svij zločin soj musit

každyj odpikati.

Na taky chodničky

nikda ša nedajme,

v poctivi roboti

soj šťasťa hledajme.

HAŇBLIVY PARIBCI 
Nehaňbte ša paribci

divky nekusajut,

oni tak jak i vy

na lasku čekajut.

Tot kotryj ša haňbit

tot lasku nenajde,

lem tot nehaňblivyj

divčatko soj najde.

Virnu lasku každa

by chcela poznati,

ku divčatu treba

lem odvahu mati.

Divčata sut krasny

radi vyberajut,

za krasnym divčatom

chlopci pozerajut.

Chlopci taky isty

lem šumnu by chceli,

taky soj hledajut

i na druhim seli.

No nešadi rosnut

lem samy krasavici,

ani v liši nerosnut

lem šumny jalici.

Najdut ša vysoky

šumni rozvetveny,

tak isto nam rosnut

i molody ženy.

Dakoli na krasu

barz nepozerajte,

sobi rivnu chlopci

pro sebe hledajte.

Bo to ne na tyždeň

jej budete mati,

krasa veľo raz

zvykla oklamati.

No nikda nezname

či dobru bereme,

potim už je pizno

už lem banujeme.

STUDŇA VEDOMOSTI 
Tak jak zo studenky
vodu soj čerpame,

tak v školi vedomosti

pomaly zberame.

Tak jak vodu z morja

nemožno vyčerpati,

ani vedomosti šytky

nemožno nabrati.

Učime ša abecedu
pak slova skladame,

čisla i pismena

do mozgu vkladame.

Zaklad pro každoho

to musime znati,

lem tak potim možno

dalše študovati.

Čim dale ta vyše
latku soj stavľame,

abecedu, naobilku

už na spamjat zname.

Po maturi kazdyj

mal by už dumati,

toto što ho bavit

mal by študovati.

Što nam škola dala
v praksi využyti,

no iši veľo na sobi

musime robiti.

Nestačit na vavrinoch

z titulom zaspati,

treba vedomosti

dale naberati.

Tot kotryj tak robit

pomože druhomu,

bo nekaždyj mame

učenu holovu.
HOLOVOŇKO MOJA  
Holovoňko moja

jes ňa rozbolila,

tiko mi frajirka

bidy narobila.

Už dobho chodime

furt lem vydumuje,

vydati ša za ňa

iši nerychtuje.
Iši mame koli

furt mi bišiduje,
že ša vydavati

iši nerychtuje.

Nechoču ša moloda

iši vydavati,

ked ňa ľubiš milyj

musiš počekati.

Užyjme soj spolu

viku slobodnoho,

nežeňme ša do toho

stavu manželskoho.

Pravdu mila mala

mušil jem uznati,

jak vidno ta dobru

ženu budu mati.

Zažyjeme toho dosť

zloho i dobroho,

zo žyvota ša radujme

toho slobodnoho.
Potim pridut diti

inšaky starosti,

a už bude konec

naši molodosti.

A tak soj slobodu

iši užyvame,

dajak bylo i bude

spolu vytrimame.

KRITIKA 
Slovo kritika v šviti

denni použyvame,

ked dakoho kritizujeme

nato dovod mame.

Kritizujut ša šadi

kritizujut politici,

kritizujut ša ľude

často na ulici.

Ked kritika spravna
treba ju uznati,

pravdi šmilo do oči

treba pozerati.

Neraz nam kritika

veľo zla narobit,

kritizovanyj kritika

daleko obchodit.

Kritizovanyj ša snažyt

svoje obhajiti,

dakotry ša zvykli

pri tim i pobiti.

Ked nas kritizujut
plano ša čujeme,

na sebe kritiku

barz ťažko prijmeme.

Ale sebekritikiv
strašni malo mame,

zo sebekritikom

malo ša stričame.

Za spravnom kritikom

treba se stojati,

veľo raz pomahat

chyby napravľati.
DOROHYJ LAJBIK

Bohatyj byl gazda
v lajbiku banku mal,

do staroho lajbika

piňazi soj choval.

Ani žena neznala

tiko ich tam mal,

lajbik dolu nedaval

u lajbiku i spal.

Až raz kosil luku

sonce prihrivalo,

u lajbiku z piňazmi

ťažko ša dychalo.

Nikoho nevidil

dal lajbik dolinu,

schoval ho šykovni

pid malu lozinu.

Ked luku dokosil

somu ša rychtoval,

zabyl, že vin lajbik

pid lozinu schoval.

Jak prišol do domu

todi ho napalo,

že joho bohatstvo

v lozini zostalo.

Tak jak durnyj bižal

na skošenu luku,

šturjal pid lozinu

roztriasenu ruku.

Skoro až skamenil

lajbik tam nenašol,

znal už, že majetok

chtoskaj joho našol.

Cigane na hriby
asi v liši byli,

ta lem oni asi

lajbik objavili.

Išol kolo Ciganiv

Cigan ša žviduje,

Vaňu de maš lajbik

na Tobi chybuje?

Našli zme Tvij lajbik

zato zme ho žali,

jakyjska papirja

v lajbiku šušťali.

Že jes dobryj človek

lajbik Ti verneme,
taky stary rjandy

nepotrebujeme.

Vaňo od radosti

Cigana ciloval,

z lajbika pro ňoho

srovku vyťihoval.

Cigane jak vidili

skoro onimili,

tiko korun paperovych

iši nevidili.

Piňazi byli zašyty

Cigane neznali,

inšak by Vaňovi

lajbik nevetrali.

BITKA NA ZABAVI 
Tak ša na zabavi

paribci pobili,

zos tanečnoj saly

drevareň zrobili.

Što nebylo pribite

čytko tam litalo,

jak keby Tornado

salom ša prehnalo.

Pri sili ša čuli

palinka urjadovala,

na taki maličkosti

bitka ša začala.

Divku jednoho vojak

zobral tancovati,

vojaci mu do tancu

už nechceli dati.

Perše lem slovami

ša dohadovali,

bo vekšu prevahu

civili tu mali.

Prišlo vece vojakiv

stoličky litali,

i jedny i druhy

rany rozdavali.

Ranenych jak frontu

sanitky odvažali,

zašahnuti policajti

odvahu nemali.

Počekali na konec

pak zaurjadovali,

kotry nebyli v nemocnici

do zachitky brali.

Škody byli veliky

trebalo splačati,

nebars dobri do bitky

takoj ša puščati.

ČOM ŠA HNIVAŠ?  
Čom ša na ňa hnivaš

kamaratko moja?

perejdeš kolo ňa

a nepoviš slova?

Nepamjatam sobi

žebym Ťa urazila,

ani nič jem plane

Tobi nezrobila.

Kamaratky dobry

od mala zme byli,

do roboty, na zabavu

spolu zme chodili.

Nikda zme ša nehadali

neznam što ša stalo,

take dobre kamaratstvo

a už ša rozpalo.

Znaš Ty čom ša hnivam
znaš što jes zrobila,

frajira mojoho

jes mi odhvarila. 

Ja Tvoho frajira

Ti neodhvarila,

ani z Tvojim frajirom

nebudu chodila.

Odhvarila tota
što z nim chce choditi,

povim Ti i kotra

z ňom ša id vaditi.
Znaš, že i ja mam 

svojoho frajira,

take kamaratko 

bym Ti nezrobila.

Prebač kamaratko

že jem ša hnivala,

teper už Ti virju

žes ňa nesklamala.

PRIŠLA OŠIŇ  
Už cholodnyj vitor
zo severu duje,

žoute lisťa stromiv

vzduchom polituje.

Už cholodna ošiň

pid skoru zachodit,

i slabyj morozik

už na travi ležyt.

Ked už doč zo šnihom

neprijemnyj čas,

to už tverda ošiň

navštivila nas.

Dni ša korotšajut

dovše treba spati,

do roboty za tmy

musime stavati.

Jakyj čas taka nalada
u ľudi nastala,

už nam panovati

tu ošiň začala.

Može kus solnečko

iši bude hrilo,

Michalove lito

bude nam chybilo.

Ošiň tyž je krasna

ked je vydarena,

prirorda farbami

cila je zladena.

Molodym je dobri

moloda krov hrije,

staršych ked je zima
lem perina hrije.

Lito barz korotke

malo užyjeme,

vece cholodnoho

času zažyjeme.

Toty odolnišy

šytko prekonajut,

menej odolnišy

zimu zle znašajut.

Ale po zimi zajs

tepleňka jar pride,

može na druhyj rik

lito lipše bude.

ROZKVITLA CHABZINA 
Rozkvitla chabzina

tam de steška moja,

pachot z toj chabziny

čuti dookola.

Dribny bily kvitky

každoho lakajut,

na chabzinu radi

i pčoly šidajut.

Jak začne kvitnuti
z milom tu chodime,

za bzukotu pčol

sobi hovorime.

Vece tu chabziny

rosne dookola,

dobri posiditi

barz prijemna vaňa.

Takyj prijemnyj park

chabzina moloda,

nedaleko teče

krištalova voda.

Každyj v ti chabzini
rad soj posiditi,

i novy lavočky

dali tu zrobiti.

Ked odkvitnute plody

na ňi zostavajut,

no jak kviťa plody

už tak nevoňajut.
Nerubaj chabzinu

lem suche konara,

nevyrosne ona

z večera do rana.

DIDO PILOTOM

Za moloda dido

letadla pilotoval,

potim na dochodku

lem ich pozoroval.

Litaňa mal v krvi
hori do ťahalo,

iši raz pilotovati,

ša mu zažadalo.

Na letisku didovi

letadlo požyčali,

byl dobrym pilotom

šytky ho poznali.

Prišol domu šťastnyj
baby oznamuje,

že na malim letadli

soj zapilotuje.

Baba na letadlach

často ša vozila,

ta i ona z didom

letiti chotila.

Sukňi silonovy

štiri na ša žala,

popid ruku na letisku

zos didom kračala.

Letadlo naštartované
do ňoho našili,

onedovho vzduchom

už sobi letili.

V motori im zrazu

štos zahaprovalo,

letadlo pomaly

ku zemli padalo.

Dido duchapritomnyj

z babom vyskočili,

silonovych kabativ

pevni ša chopili.

Pomaly padali

baba už jojčala,

zemľa ku nim prudko

ša približovala.

Nič ša im nestalo

šťastlivo pristali,

od todi už dido

vece nelitali.

Neznam či tak bylo

to otec povidali,

bo i oni často

zos didom litali.

KRAČAJ SOBI 
Kračaj sobi kračaj
lukom pokošenom,

nedumaj še budu

Janču Tvojom ženom.

Smotrila jem na Ťa

jak jes luku kosil,

ani jes porjadni

travu nevykosil.

Korovy by ša napasali

travy neskošenoj,

plano jes ša trimal

kosy neostrenoj.

Nikda z Tebe gazda
už dobryj nebude,
ked tiko travičky

neskošenoj bude.

Vidila jem iši

jak jes pole oral,

pri kinci zostalo

što je nedooral.

Taku zlu robotu

nedast ša chvaliti,

a Ty ša chceš zomnom

Janču oženiti?

Ja porjadna divka

znam šytko robiti,

nemušu za robotu

nikda ša haňbiti.

Jakyj do roboty
takyj do milovaňa,

žyvot by byl z Tobom

lem same hadaňa.

Nauč ša Ty perše

porjadni robiti,

až potim ňa možeš

o ruku prositi.

Pokaľ tak nebude

ta ani nedumaj,

to štom Ti povila

dobri soj rozdumaj.

BEZDOMOVCI 
Jak to dobri tym

što svoju strichu majut,

v dnešni dobi ľude

slušni soj byvajut.

I ked ne v prepichu
no vlastnim bavyjut,

o strichu nad holovom

postarano majut.

Ale bezdomovec neznat

de dnes bude spati,

každyj deň soj musit

nocľach pohledati.

Jak patkaňi po kanaloch
u zimi ša zapchajut,

šnih na nich nepadat

i teplo tam majut.

Tiko takych bezdomovciv

švitom ša tulajut,

pid ľudsku dostojnosť

po dirach byvajut.

Bezdomovci lem po mistach

sela ich nemajut,

utulkiv je malo

tam ich nedavajut.

Šytky ša tam nepomisťat

utulkiv je malo,

využiti opuščeny

domy by trebalo.

Domy bez užytku

po selach chatrijut,

bezdomovci jak patkaňi

u kanaloch byvajut.
U parku spati nemožut
už ich vyhaňajut,

o bezdomovciv vlady

malo ša starajut.

Opuščeny domy

treba odkupiti,

bezdomovci by mohli

slušniše soj žyti.

Za totality bezdomovciv

trebalo hledati,

znali ša sudruhove

o nich postarati.

TAK JAK V KOCURKOVI
Ani v Kocurkovi taky
šalenoty nerobili,

do jakoj ša politici

tu našy pustili.

Najlipšy kamaraťa
teper na ša pľujut,

už jeden druhomu

vinu dokazujut.

Dajut ša kupiti

jak tovar v obchodi,

bida republiko

bida bude Tobi.

Jak zajaci skačut

zo strany do strany,

neznajut de patrjat

tak jak diti maly.

Každyj lem fukciju
chce mati veliku,

schopny rozprodati

cilu republiku.

Trimajut ša jak klišči

koryta masnoho,

nepusťat ku ňomu

toho schopnišoho.

Že ľude nespokijny

na nich nadavajut,

jedny uchom sluchajut

druhym vypuščajut.

Z platu kotryj berut

nehodni vyžyti,

mušat soj chudaci

kus privyrobiti.

Tiko zla už tota 

vlada narobila,

ľude soj žadajut

žeby odstupila.

Za každu cenu chcut
iši dovladnuti,

što iši zostalo

chcut iši zhrabnuti.

UŽ ZACHODIT SONCE 
Sonce lem za horu

iši zachodžalo,

serce ku frajirci

jakos ho ťahalo.

Nevidil jej dva dni

barz smutno mu bylo,

v roboti ša mu dnes

nijak nedarilo.

Dumal na frajirku
čom nezavdala,

či ji ša nehoda

dajaka nestala.

Zaklopal na dveri

mama otvorila,

ani ho do domu

dale nepustila.

Ani nechoď dnuka
Hanča ležyt chvora,

už otec zavolal

ku Hanči dochtora.

Neznam što ša stalo

či z oči dostala,

cilyj deň chudera

z posteli nestala.

Bolit jej holova
bolit jej po briši,

od todi jak dvoje

byli ste v tim liši.

Znam ja dobri teto,

od čoho je chvora,

lem ňa puste dnuka

netreba dochtora.

Pustila ho dnuka

ša poradovala,

jak ho uvidila

bolisť perestala.

Dochtor lem potvrdil

nič ji nechybuje,

skoro robte svaľbu

bo muž ji chybuje.

SKUŠOBNA JAZDA 
Modernu motorku

dvome soj kupili,

ne cily tri roky

soj na ňu šporili.

Motoročka nova

lem ša tak bliskala,

na daleku drahu

ich oboch ťahala.
Na vylet do Tater

dvome ša vybrali,

stromy kolo drahy

lem ša tak mihali.

Barz dobri ťahala,

plinu pridavali

Tatry nedaleko

už na dohľad mali.

Pridaj iši vece

skore tam budeme,

o tiko soj vece

u Tatrach pobudeme.

Zatačku nezvladli

už vzduchom letali,

do silnoho stromu

prudko narazili.

Jeden višil na konari

tak jak obišenyj,

druhyj pid motorkom

strašni skaličenyj.

Až v Popradski nemocnici

oba ša prebrali,

što ša z nima stalo

už nepamjatali.

Z Popradskoj nemocnici

na Tatry smotrili,

što ša z nima stalo

druhy im povili.

Nepobudut v Tatrach

jak soj planovali,

na Tatry z oblaka

smutni pozerali.

POLICAJTI 
Policajti veliteľa

barz dobroho mali,

rozumnyj, vzdelanyj

,,Tatik“ ho volali.

Disciplina jak remiň
ta mušila byti,

što povil to zakon

mušilo platiti.

Za dobru robotu

znal ich odminiti,

každyj kolo ňoho

by chotil služyti.

Raz ša veliteľovi
hribiv zachotilo,

šytko što tam bylo

šytko ša hlasilo.

Štiroch sobi vybral

košiky dostali,

policajnym krokom

do lisa kračali.

Dostali inštrukciji

jak majut hledati,

kotryj nepoznajut

nemajut ho brati.

Od rana do obida

po liši chodili,

konečni na jeden

hrib tam natrafili.
V meni zakona hrib

šumni oslovili,

žeby povil de ostatni

hriby ša pokryli.

Hrib neodpovidal

barz ša nazlostili,

takoj v meni zakona

hriba zaistili.

Prinesli veliteľovi

že ho zaistili,

bo nechce povisti

de ša druhy skryli.

Nazlostil ša na nich

dal ich potrestati,

od todi ho policajti

už nezvali „Tati“.

RANO ROBIT DEŇ 
Rano ša zobudžat
priroda i ľude,

jakyj rano staneš

tak i Ti prez deň bude.

Chto nehoden spati

stane unavenyj,

cilyj deň pro ňoho

už je pokaženyj.

Stane jak dolamanyj

už ho nič nebavit,

v roboti nervoznyj 

nič ša mu nedarit.
Ale chto ša vyspit

krasni do ružova,

rano stane čerstvyj 

nebolit holova.

Do roboty ide

sobi popiskuje,

mat dobru naladu

nič mu nechybuje.

V roboti samyj žart

robota ša darit,

že ša dobri vyspal

cilyj deň soj chvalit.

Nekaždyj rano stavat

čerstvyj jak rybyčka,

dakomu motat holovu

iši borovička.

Do roboty ide

musit soj vypiti,

bo nemože porjadni

nič do ruj chopiti.

Vypje pivo i poldeci

tam je de byl včera,

deň pro ňoho ťažkyj

čekat do večera.

Z každym lem ša vadit

neznat nič zrobiti,

ťahat ho do korčmy

chce smäd uhasiti.

MODRE Z NEBA 
Sľubovala i modre z neba
žeby ša vydala,

že lipšoho muža

už nebude mala.

Jak ženu jej bude

na rukach nositi,

bude kolo ňoho

jak pani choditi.

Nebude nič robila

lem ša paradila,

ovišana šperkami

soj bude chodila.

Šytko što zachoče

šytko bude mala,

keby druhi nukal

takoj by ho brala.

Ta ponuknyj druhi
kotra Ťa chce žati,

ja nechoču na sebe

šperky navišati.

Ani Tebe nechcu

ani bohatstvo Tvoje,

nebyli by zme nikda

štastlivy my dvoje.

Radše chudobnoho

budeme robiti,

Tvoje bohatstvo mi

nebude chybiti.

Z lasky ja ša vydam
a ne pro bohatstvo,

bohatstvo nešťasťa

je to panske klamstvo.
Bez bohatstva može

človek slušni žyti,

nechoču ša nikda

v bohatstvi topiti.

Hledaj seberivnu

ja seberivnoho,

bo ša mi nebažyt

bohatstva Tvojoho.

KRADENA KOZA 
Na jednim seli baba
kozu soj chovala,
každyj rik po dvoje

malych kozľat mala.

Moloko jej trimalo
pri dobrim zdravičku,

zato nechovala

ani korovičku.

Kolo kozy ša netreba

veľo narobiti,

a z korovom treba

na pole choditi.

Šina na zim koži

se sušid nakosil,

za robotu sobi

lem moloko prosil.

Raz prišla do stajni

koza tam nebyla,

prišla ku policajtim

kradež oznamila. 

Nemohli najti kozu

za ňom banovala,

vybrala ša na jarmak

druhu kupovala.

Pišla midži kozy

sobi vyberala,

veselo na ňu jedna

koza zamečala.

Vlastnym očam svojim 

nechcela viriti,

jak ša koza prišla

ku ňi prituliti.

Zavolala policajta
Cigan vydumoval,

že vin totu kozu

doma soj vychoval.

Ale baba dokazala

poznačenu mala,

zaušničku zarosnutu

v uchu ukazala.

Ku kradeži ša priznal

baba kozu žala,

zos jarmaku veselo

z kozom soj kračala.

Skoro by kupila

kozičku vkradženu,

keby jej nemala

v uchu poznačenu.

STRATA KAMARATA 

Umer mi kamarat

spolu zme robili,

dvome jak dvojčata

šadi zme chodili.

Dvacet rokiv spolu

ľude nas poznali,

v štatni poistovňi

robotu zme mali.

Ja odyšol skorše

ša mu nepačilo,

naše kamaratstvo 

i jomu chybilo.

Likvidovali zme škody

ľude nas čekali,

bo svoji majetky

poisteny mali.

Robota nebyla plana

denni zme cestovali,

poznali nas ľude

na každim valali.

Pan Boh mu nedožyčil

dovše iši žyti,

nemušila ho zakerna

choroba skositi.

Nebyl iši staryj
škoda už plakati,

takoho kamarata

už nebudu mati.

Bude chyboval každomu
chto ste ho poznali,

žeby ste ho se

v dobrim spominali.

Prebač žem neprišol

Ťa odprovaditi,

i ja invalida

nemožu choditi.

Perežyli zme veľo

i dobre i plane,

no pamjatka na Tebe

v serci mi zostane.

V NEMOCNICI 
Keď zdravičko dobre

dobri ša nam vodit,

no nedobri todi

keď nas dašto bolit.

Sami soj nepomožeme

doktora hledame,

neradi veliky

bolesti znašame.

Najhorše keď musime

v nemocnici ležati,

dakotry nehodni

zos posteli stati.

Doktor i sestričky

ša o nas starajut,

ked choroba ustupuje

radisť z toho majut.

Nekažda choroba

dast ša vyličiti,

veliky bolesti

treba vyterpiti.

Keď ťažka choroba
lem treba dufati,

netreba na smerť

takoj soj dumati.

Pacienti jeden druhomu

radi pomahajut,

jak jedna rodina

tam soj nažyvajut.

Tam ša zoznamujut

tvorjat ša kamaratstva,

no neraz ša zrodit

i velika laska.

LEŇANA SOROČKA 
Soročka zos lenu

hodvabom vyšyvana,

z lasky ku mi milom

byla darovana.

Veľo večeriv mila
soročku vyšyvala,

na narodeniny moji

mi podarovala.

Soročku jem oblik

barz mi pasovala,

mušu pochvaliti

vyšyvati znala.

Žeby nebyl dovžen

dovhom rozdumoval,

što by i ja mili

krasne podaroval.

Nedorovhyj perstiň
jem ji podaroval,

barz ša ji zapačil

i ja ša radoval.

Jak dvoje holubky
tak ša milujeme,

keď rodiče zvoľat

ta ša zobereme.

Jak skončime školu 

sobi rozdumame,

perše soj robotu

dobru pohledame.

Lem zdravičko dobre

žeby nam služylo,

bude ša nam dobri

v žyvoti darilo.

Potim zme ša žali
dobri soj žyjeme,

se daku maličkosť

soj padarujeme.

LINIVYJ GAZDA
Žyl na seli gazda

barz plano gazdoval,

ženu a i diti

v roboti mordoval.

Jak druhy kosili

chcelo ša mu spati,

nechotil z posteli

tak skoro stavati.

Až ked sonce hrilo
pobral ša kositi,

luku diti z polivačkom

mušili kropiti.

Ľude ša šmijali

že jak v kocurkovi,

nič nebylo rozumne

v ti hlupi holovi.

Ked dozrili orichy
išol ich torhati,

diti perše mušili

lisťa vyzberati.

Jak už potras liskom

zajs lisťa zberali,

žeby lem pid liskom

orichy zostali.

Na viz žeba šino

mušila nakladati,

vin mušil ovady

zos koni zhaňati.

Žena šino klala

diti ho toptali,
i doma zos voza

na pid vykladali. 

Zo snopiv zerenka
ručni vyberali,

bo solomom chyžu

pokryvati mali.

Od linivosti nechotil

ani barz choditi,

lem žena i diti

mušili robiti.

ČEKAJ KOŇU 
Čekaj koňu, čekaj

ked vyrosne trava,

že nam bude dobri

vlada sľubovala.

Dovho ľude virili

dovho sľubovali,

dovhy roky ľudi

lem za nis ťahali.

Jak voda vtikajut roky

už voľby planujut,

jake to zajs klamstvo

na nas pripravujut?

Sľubovati neje što

šytko premarnili,

ale svoju buducnosť 

dobri zaistili.

Ani jeden chudobnyj

z vlady neodyjde,

ked bude iši horše

ich šytko obyjde.

Za piňazi nakradeny

budut podnikati,

a do oči chudobnym

budut ša šmijati.

Pokaľ trava vyrosne

zajs treba čekati,

trebalo soj na horše

šino odkladati.

Oni znali, že tak bude

sobi odkladali,

no ne šino na pid

piňazi skladali.

Vily, chaty, tučny konta

stihli zgazdovati,

nemerzit ich, že ľude

budut nadavati.

Nadavajte sobi ľude

už na vladu novu,

nebudeme mati z toho

barz ťažku holovu.

KAMARATSKA BIŠIDA 
Sidžu z kamaratom

soj pokurujeme,

ja zvykom u chlopiv

politizujeme.

Skoro jednaky nazory

na politku mame,

čom tak plano ide

spolu rozberame.

Nehodni zme pochopiti

što to tam za ľude,

ked taky tam budut

nedobri nam bude.

Každa strana mat

Boha vyvolenoho,

ani od jednoj nevidno

iši nič dobroho.

Lem sľubujut a sľubujut

ša vyhovorjajut,

tak jak maly diti

na ša nadavajut.

Tiko stran už urobili

nič neprodukujut,

jak blychy v kožuchu

tam pereskakujut.

Každyj v polotiki
choče zbohatnuti,

kolesa k lipšomu

neznajut pohnuti.

Taka plana politika

k dobromu nevede,

iši do horšoj chudoby

chudobnych privede.

Dobryj politik musit

ľuďom pomahati,

nelem o rodinu

svoju ša starati.

Voliti už nepideme

bo im nevirime,

dochodkare už do švita

diru nespravime. 
Keby ten dochodok

cholem kus zvyšyli,

žeby zme na starisť

kuščik lipše žyli.

KOLOMUTNA VODA 
Teče voda kolomutna

pres naše selečko,

bolit mene bolit

za milym serdečko.

Čim dale ta vece

serdečko ňa bolit,

už lem raz za tyždeň

milyj ku mi chodit.

Každyj deň prichodil

ja ho rada mala,

v noči rozdumuju

de ša chyba stala.

Nechoe povisti

čom tak malo chodit,

može mi ho druha

krajša jak ja zvodit.

Neteče už pres selo
voda kolomutna,

ostala jem bez miloho

ostala jem smutna.

Už teše pres selo

voda krištalova,

už ňa za tym peršym

nebolit holova.

Našla jem druhoho

bude ku mi chodil,

vin može jak peršyj

nebude ňa zvodil.

Za peršym frajirom

škoda banovati,

perša laska zvykla

korotko trimati.

Raz čista, raz kolomutna

teče sobi voda,

iši ša nevydam

iši jem moloda.

RANA PID PAS 
Neprijemna pid pas
rana od kamarata,

v takim pripadi nepoznat

už ani brat brata.

Neoplatit ša nikda

kamarata sklamati,

dobre kamaratstvo

škoda roztorhati.

Že vertati z chlibom
už hneskaj neplatit,

z kamiňom ša lipše

do holovy trafit.

Ani brat bratovi

už nedoviruje,

lem zloba i hniv

na šviti panuje.

Laska ku bližňomu

už ša vytratila,

lem zloba, nenavisť

na tron nastupila.

Každomu štos chybuje,

každyj špekuluje,

veľo ľudom u nas

robota chybuje.

Vraždy, vypaľnictvo

sama korupcia,

bezmocni pozerat

nato policija.

Už jeden druhomu

uctu nedavame,

nadavame na šytko

što tu doma mame.

Mohli by ša spamjatati,
toty što štat raďat,

naj už ša tam hori

jak blazni nevaďat.

A tak sobi rany

pid pas rozdavame,

i ked na nich dovod

veľo raz nemame.

TANEČNICA 
Cilu nič pretancovala

tzancovati znala,

i moderny tanci

dobri ovladala.

Tanec od maleňka

byla jej zaľuba,

dašto z Tebe bude

divko moja ľuba.

Jaka suťaž byla
šadi ša hlasila,

na ňu nichto nemal

šadi zviťazila.

Taku tanečnicu
trebalo hledati,

na zabavi každyj

chcel zňom tancovati.

Dostala ša daleko

štat reprezentovala,

na majstrovstvi švita
pervenstvo ziskala.

Povny saly, štadiony

tam de tancovala,

veliku buducnosť

pered sobom mala.

Veľo napadnikiv mala

chcela tanečnika,

to byla jej tužba

od mala velika.

Na jedni suťaži

takoho poznala,

skoro cilu nič

z nim pretancovala.

Chpali soj do oka

potim ša zobrali,

i v parovych tancoch

šytko vyhravali.

CIGANOČKA 
Šumnam Ciganočka

mam ja čorny očka,

na čornych volosoch

hadvabna chustočka.

Nemušu ša haňbiti

že jem Ciganočka,

ja v naši osadi

najkrajša divočka.

Aj chlopci gazdove

zamnom pozerajut,

čorňavy divočky

oni radi majut.

Nebudu ša moloda
iši vydavala, 

rozum ja mam dobryj

budu študovala.

Lem pjatnacet rokiv

moja mama mala,

taka molodeňka 

už ša vydavala.

Rovesničky moji

už ša vydavajut,

dakotry po dvoje

už ditočky majut.

Ja toto nezrobľu

nechcu veľo diti,

dvacetročna stara

nechoču choditi.

Jak ukonču školu

budu pracovati,

až todi planuju

chlopcu ruku dati.

Budu vzorom ostatnim

žeby tak robili,

žeby zme konečni

už jak ľude žyli.

Žeby ša spoločnosť

za nas nehanbila,

i svoji ditočky

budu tak učila.

ODPLAVAL VINOČOK 
Voňaj že mi voňaj

ružičko červena,

byla jem divočka

teper už jem žena.

Bo už ňa vydali

pid čepec ňa dali,

z holovy vinočok

družbove mi zňali.

Dovhom banovala

za vinkom zelenym,

teper mušu žyti

z mužom vyvolenym.

Už do nenavratna

odplaval vinočok,

už jem odpisana

zos cechu divočok.

Vinočok zelenyj

i Vy raz stratite,

ked do manželskoho

žyvota vstupite.

Na vinočok zebudete
ked pridut ditočky,

skoro budut utikaty

molodeňky ročky.

Lem budeme spominati

lita molodosti,

manželstvo prinašat

už vece starosti.

Nedospaty ničeňky

kolo malych diti,

kotrych chceme každa

lem šťastnych viditi.

Ked dobre manželstvo

dobri ša nam darit,

dobroho manžela

každa žena chvalit.

NOVE AUTO 
Kupil nove auto

strašni ša radoval,

lem rychlosti na ňim

soj peremitoval.

Jak mu dobri ťahat

chvalil ša každomu,

na ďaľnici šancu

už nedast nikomu.

Takyj vydarenyj

lem vin može mati,

nemusit jak slimak

drahom ša ťahati.

Bihal na tim auti
ľude ho varovali,

žeby ho spid toho 

auta neťahali.

Take dašto mi

nemože ša stati,

znam ja ľude dobri

koli nam pridati.

Toto pridavaňa

nedovho trimalo,

joho auto nove 

na stromi pristalo.

Z rozbitoho auta

lem kopka zostala,

a joho zachranka

do špitaľa žala.

Barz dovho trimalo

pokaľ ho prebrali,

dolamany kosti

do sadry davali.

V nemosnici chvaľkoša
do porjadku dali,

od todi ho auta

už tak neťahali.

ODVAHU MAJ 
Paribci, paribci

de Vaša odvaha,

chcete žeby ša divka

Vam perše ozvala?

Divky ša Vam pačat

odvahu nemate,

zavistlivo na nich

šytky pozerate.

Nabijte ša divok

oni nekusajut,

koli ša ozvete

lem nato čekajut.

Oslovte divčata

soj porozpravľajte,

a na večur sobi

rande dojidnajte.

Každa Vam povolit

ked ša ji pačite,

pak lechko zistite

že soj rozumite.

Tak ša laska začinat

lem treba šmilosti,

lasky soj užyjete

potim do sytosti.
Ked ša Vam zapačit

jednoj ša trimajte,

vece lasok naraz

sobi nehledajte.

Bo lem virna laska

može vytrimati,

nemusite za druhymi

potim pozerati.

UŽ ŠA NEVYDAM 
Nebudu ša vydavala

tak jem ša zavžala,

bo jednoho staroho

muža už jem mala.

Molodu ňa vydali

za dida staroho,

a ja lem chotila

frajira svojoho.

Frajir ša oženil

dovho banovla,

ostatnim divočkam

na šmich jem ostala.

Zos tym starym didom

spolu zme nespali,

tak jak pes i mačka

zme soj nažyvali.

Skupaň byl velikyj

chodil zažudrivyj,

a iši ku tomu

jak somar linivyj.
Lem piňazi choval

šytko mi žaloval,

nikda mi jak ženi

nič nepodaroval.
Palinky by vypil

i žil by dobroho,

jem mu nekupila

nemala jem z čoho.

Raz rano jem našla

dida už mertvoho,

tak jem ša zbavila

žyvota ťažkoho.

Piňazi zostali

budu dobri žyla,

za takym už nikda

nebudu tužyla.

Ked ša mi zachoče

najdu soj frjira,

budu soj robila

što budu chotila.

HLUPA HOLOVA 
Hluposť dar od Boha

tak ša bišiduje,

u dakotrych ľudi

barz dobri funguje.

A že je to pravda

o tim dobri zname,

neraz ša v žyvoti

z takym stričame.

Oni takyj dar

od Boha dostali,

jak rozum rozdaval

oni todi spali.

Hlupak lem hlupakom

do smerti zostane,

podľa reči hlupoho

barz lechko pozname.

Od hlupoho nikda

mudrosť nečekajte,

ani ša do reči

z takym nedavajte.

Dakotry hlupaci

veľo sťasa majut,

vysoky funkciji

šadi zastavajut.

De oni šegujut

tam nič nefunguje,

takych ľudi spoločnosť

už nepotrebuje.

Od žoloba hlupych

ťažko odhoňati,

zubami nochťami

zvykli ša trimati.

Že vece mudrišych

chvala panu Bohu,

bo hlupaci robľat

lem na šviti zlobu.

STARYJ JAVOR 
Z javora staroho

lisťa opaduje,

mij frajir nedoma

iši soj študuje.

Už jak maly diti

spolu zme chodili,

a tot staryj javor

zmes oj obľubili.

Pid javorom spolu

knižky zme čitali,

tot stareňkyj javor

barz radi zme mali.

Že tu vznikne laska

zmes oj nedumali,

spočatku jak maly

diti zme ša hrali.

Ale midži nami

iskra preletila,

už do dospeloho

jem ša zaľubila.

Už zme pid javorom

knižky nečitali,

už zmes obi dvoje

lasku vyznavali.

Prekrasny večery

pid javorom byli,

mišačok nam švitil

a my ša ľubili.

Pid starym javorom

zmes oj sľubovali,

žeby zme jeden druhoho

nikda nesklamali.

Oboje zme dane 

slovo dotrimali,

milyj doštudoval

potim zme ša žali.

TEČE VODA TEČE 
Teče voda teče
dolom tym potokom,

mala jem frajira

ale pered rokom.

Zochabil ňa beťar

že jem ho klamala,

za takym beťarom

nebudu plakala.

Sama ruka sama noha

takyj do ničoho,

mušila jem klamati

nič nebylo zňoho.

Jak druk neokresanyj

tupyj do šytkoho,

chto by neoklamal

frajira takoho.

Chodila jem zo srandy

zatom ho klamala,

ale už frajira

druhoho jem mala.

Druhoho jem neklamala

radi zme ša mali,

najkrajšyj parobok

može v cilim kraji.

Každa divka frajira

šumnoho chce mati,

no nelem na krasu

treba pozerati.

Mij šumnyj i dobryj

takohom hledala,

takoho frajira

nebudu klamala.

Ne každa mat šťasťa

tak jak ja ho mala,
zato jem ša z lasky

 za ňoho vydala.

ZA JARKOM 
Za jarkom za jarkom

rosne  tataročka,

čom ša na ňa hnivaš

moja frajiročka.

Neprišol jes včera

ja Ťa tak čekala,

pro Tebe jem milyj

cilu nič nespala.

Pid oblačkom cilu

nič jem presidila,

na jasnyj mišačok

smutni jem smotrila.

Što ša mohlo stati 

jem rozdumovala,

no na žadnyj konec

proti jem neznala.

Nichto mi nebranit

ani nerozkozuje,

že spolu chodime

mamka ša raduje.

Šytko Ti vyšvitľu

potim uznaš sama,

že jes bez dovodu

na ňa ša hnivala.

Z kamaratom zme ša

dovho nevidili,

prišol na navštevu

doma zme sidili.

Hneskaj večur sama

 nebudeš sidila,

pridu z kamaratom

budeš ho vidila.

Zavolaj i kamaratku

choče jej viditi,

môže budut spolu

i oni choditi. 

DOBRYJ DEŇ
Kebym každyj deň

takyj dobryj mala,

rano zos posteli

vyspata jem stala.

Od rana do večera

spokojna jem byla,

i robota pre deň

ša mi vydarila.

Ditina cilu nič

barz dobri mi spala,

ani raz jem v noči

ku ni nestavala.

Šytko što trebalo

šytko jem zrobila,

takyj dobryj deň

se budu chvalila.

Pri roboti na plane

skoro zybvame,

ani neje koli

už tu večur mame.

Ľude dobryj deň

každyj soj želajut,

ked ša zyjdut spolu

tak sobi zdravkajut.

No ne šytky dni

radisť prinašajut,

dobry zos planymi

v roku ša stridajut.

Dni plinut jak voda

tak rychlo vtikajut,

i dobry i plany

ľude prekonajut.

ZBOJNICI 
Dobry skutky dakoli

zbojnici konali,

ked bohatym brali

chudobnym davali.

Ľudu chudobnomu

todi pomahali,

zato tak zbojnikiv

ľude radi mali.

Dnešni zbojnici naopak

chudych okradajut,

drabi na nich slaby

už ich neimajut.

Sem tam nešykovnoho

dakde poimajut,

no toty šykovny

ša im vybihajut.

A ked poimajut

toho silnišoho,

ostatňi zbojnici

dostanut ho z toho.

Ťažko im dokazati

chudobu zderajut,

nichto neznat de

poklady chovajut.

Za piňazi nakradeny
drabiv pidplačajut,
kolo nich i drabi 

neplano ša majut.

Nebojat ša nikoho

majetky už majut,

jaky oni mocny

na javo davajut.

Mate na koho robiti

radujte ša ľude,

ked dale tak pide

ta nas vece bud.

Tak budete tancuvati

jaku Vam zahrame,

žeby ste robili

nato Vas tu mame.

PRIRODNA LEKARŇA

Ked rozkvitne luka

voňa dookola,

šumni vyšyvana

jak chustočka moja.

Dookola bzukot

pčolky peľ zberajut,

z kvitočka na kvitok

soj perelitajut.

Po luci soj kračam

tak jak po koberci,

lechko mi na duši

lechko mi na serci.

Rano v čerstvi rosi

ša poumavjut,

jak vyjde solnečko

listky otvorajut.

Prirodna lekareň

luka pro každoho,

chto kvitkam rozumit

vyličit chvoroho.

Barz korotkyj žyvot

šytky kvitky majut,

no i vysušeny

ľudom pomahajut.

V lekarni z priroy

liky kupujeme,

jak dochtor predpiše

ta tak ich bereme.

Našy stary mamy

tyž žiľa zberali,

na každu chvorotu

dakyj lik poznali.

Bilinkovy čaji

v lekarni kupime,

no i doma na čaj

sobi nasušyme.

VOLOVINY

Voloviny, voloviny

na lukach nerosnete,

lem ľude vas vydumujut

zato tak kvitnete.

Tiko volovin pre rik

zname vytvoriti,

mih by z nima cilyj

švit ohoroditi.

Voloviny ľude

radi vymyšlajut,

na volovinach ša

ľude zabavľajut.

Z volovin vznikat humor

kotryj radi mame,

zos humornym slovom

žyvotom kračame.

Človeku smutnomu

barz nedobri žyti,

ale dobryj humo

znat rozveseliti.

Pri humori ša zašmije
i tot najsmutnišyj,

z humorom je žyvot

krasnyj, radostnišyj.

Z humoru ša dast

cilkom slušni žyti,

z humorom ša musit človek naroditi.

Dobryj humorista

zna ľudi baviti,

no za dobryj humor

dast soj zaplatiti.

Dobry humoristi

bohačami ša stavajut,

to ich povolaňa

bo ho radi majut.

HASIČI
Na izbi soj hasiči

v službi odpočivajut,

a dakotry z ndy

karty sobi hrajut.

Už mišac ša nuďat

nikde nehovrilo,

už hasiti šytkym

barz ša zachotilo.

Chlopci robme dašto

z nudy pohmerame,

jak kaňa na doč

na oheň čekame.

Za veliteľom poslali

toho najstaršoho,

čom nehorit nikde

žvidali ša joho.

Veliteľa nenašol

dakde byt zašytyj,

i vin z nudy chodil

každyj deň pidpityj.

Referoval ostanim

že ho tam nenašol,

do najblišoj korčmy

na poharik zašol.

Zapalil kancelarňu

sirenu spustili,

jak veliteľ išol

poctivo hasili.

Rozdumoval veliteľ

što to lem ša stalo,

od čoho v kancelarňi

horiti začalo?

Od variča! Pan veliteľ

začalo horiti,

ale včas zme prišli

oheň zahasiti.

Štasťa pan veliteľ

že ste v korčmi byli,

bo by ste v tim dymi

ša nam zadusili.

ROB JAK SERCE KAŽE

Zos kvitka na kvitok

nedobri litali,

treba ša lem jednoj

lasky se trimati.

Nehoden vybrati

chto perelituje,

na planu natrafit

a potim banuje.

Zos kvitka na kvitok

hmyz može litati,

človek tvor rozumnyj

mal by soj vybrati.

Serdečko jak magnet

lasku priťahuje,

do koho zahorit

naj nešpekuluje.

Jak serdečko kaže

ta i tak konajme,

svoju virnu lasku

pro jednu trimajme.

Chto nerobit tak

jak srce nam kaže,

takyj virňi ľubiti

nikda nedokaže.

Nichto by ša nechcel

v laski oklamati,

ale z kvitka na kvitok

nedobri litati. 

A kotryj to bavit

naj sobi litajut,

ale virnu lasku

nikda nepoznajut.

Noklam nikoho rob 

jak serce kaže,

bo lem virna laska

zazraky dokaže.

SKARŽYT ŠA CIGAN 
Skaržyt ša barz Cigan

na svoju frajirku,

že mu neukazala

iši svoju dirku.

Lem by kupovala

na ša dašto nove,

neznat že barz ťažko

robit ša na love.

V obchodi zadarmo

nehoden kupiti,

kamrey namontovany

budut Ťa viditi.

Ked nebyli kamery

rad jem nakupoval,

ani love na nakup

jem nepotreboval.

Raz jem nakupoval

na dveroch čekali,

nakupenyj tovar

takoj odňa žali.

Na policajnu stanicu

takoj ňa zobrali,

iši jem čornišyj

tak ňa zboksovali.

Ani ňa frajirka

doma nepoznala,

a tot zlatyj perstiň

nebude už mala.

Mušu soj skromnišu

frajirku hledati,

od policajtiv bitku

už nechcu dostati.

Z roboty ňa vyšmarili

už jem na podpori,

nebude paradna chodla

za piňazi moji.

Nebudu už na ňu

ani pozerati,

naj soj ide zadarmo

sama kupovati.

LISNIK PLAČE 
Sidit lisnik na pňaku

rukami rozmituje,

neznamyj pachateľ

u liši mu gazduje.

Na pňaku de sidit

včera sosna rosla,

rad tu odpočival

ale už dorosla.

Ľude strašni kradut,

bo plyn zdorožali,

derevo lacniše

rizati začali.

Už lem samy pňaky

šadi dookola,

až ňa z toho bolit

holovoňka moja.

Keby cholem konara

za sobom sprjatali,

ale ho po cilim

liši rozmetali.

Ani ša barz nečuduju

piňazi nemajut,

ceny plynu hori

každyj deň stupajut.

Tiko by zme dereva

u liši ušetrili,

keby o polovicu

ľuďom plyn znižyli.

Derevo vzacniše

čom ho nechranime?

Lis skoro nerosne

čom ho nešetrime?

Lis je užytočnyj

chraňme sojho ľude,

ked ho vyrubame

potim pizno bude.

ROBOTU SOJ NAŠLA 
Odyšla mi mila

až do Ameriky,

pišla zarobiti

daky dolariky.

Do teper mi mila

iši nepisala,

neznam či robotu

daku tam zohnala.

Až o mišac mila

pismo napisala,

že dobru robotu

sobi tam zohnala.

Prez deň može spati

bo lem vnoči robit,

veľo dolarikiv

soj pres nič zarobit.

A ja ju odpisal

žeby ňa tam žala,

žeby ša pres nič

sama nebojala.

V noči ša nebojit

takoj odpisala,

že ani jednu nič

nespit ona sama.

Taku robotu jak maš

i doma bys mala,

nadarmo jes za more

mila cestovala.

Nemusiš mi mila

už vece pisati,

milu z takom robotom

ja nechoču mati. 

ZAHRAJTE MI MUZIKANTI 
Zahrajte mi muzikanti

špivanočku moju,

naj soj vytancuju

frajiročku svoju.

Frajiročko moja

poďme tancuvati,

už začali muzikanti

totu moju hrati.

Špivanočku moju

 mila rada mala,

rada moja mila

zomnom tancovala.

Muzikante hrali

my dvoje špivali,

každyj lem pozeral

jak zme tancovali.

Takyj parik jak my

treba pohledati,

oboje zme znali

šumni tancovati.

Jak zme tancovali

šytky nam ľapkali,

chceli žeby tanec

zme opakovali.

Tancovali zme do rana

bylo nam veselo,

na muzici bylo

skoro cile selo.

Nelem my molody

što zme tancovali,

no i staršy ľude

na nas pozerali.

Vesely to byli

roky molodosti,

nemali zme todi

veliky starosti.

Molody roky zbihli

už my pozerame,

jak zme tancovali

už lem spominame.

HADKY 
Vece ľudi vece rozumu

hadame ša často,

hadame ša i todi

ked nemame zašto.

Pravda oči kole

zato ša hadame,

bo pravdu do oči

barz ťažko znašame.

Hadajut ša dospely

hadajut ša diti,

nit spravodlivosti

na tim našim šviti.

Každyj svoju pravdu

hneskaj choče mati,

no pravdu veľo raz

ťažko dokazati.

Vymyšľame, nadavame

jeden na druhoho,

nervozita vladne

skoro u každoho.

Najmudrišy ľude

často ša hadajut,

tyž jeden druhomu

pravdu neuznajut.

Že mudrišyj ustupit

dnes už neje pravda,

dokazom je toho

naša dnešna vlada.

Ľude nadavuj

nechcut odstupiti,

komu že už potim

narod mat viriti?

Sklamali doveru

nit komu viriti,

znajut že zle robľat

nechcut odstupiti.

DOZRILO HROZNO 
Už dozrilo hrozno

bude vinobraňa,

pid tym najzrilišim

mila čekaj na ňa.

Pid tym najzrilišim

dnes ša dohodneme,

či spoločni kračati

žyvotom budeme.

Vinko bude dobre

hrozno už dozrilo,

svadobčanom bude

vinečko chutilo.

Barz dovho vinečko

u pivnici dozrivat,

mili ša fartušok

pomaly pidnimat.

Nebudeme milyj

na vinko čekati,

mame iši stare

možeme ša vžati.

Toto molodeňke

naj v pivnici zvije,

na krestiny každyj

pohar soj vypije.

Vinko dobre stare

a ženy molody,

budeme ho piti

mila misto vody.

Od dobroho vinka

lička červenijut,

molody i stary

vinko radi pijut.

Vinko bile i červene
roď ša každym rokom,
žeby jes nam teklo
jak voda potokom.

ZNALA KLAMATI 
Nezato ja plaču

frajirko za Tobom,

ale za piňazmi

pišli dolom vodom.

Rekreaciji pri mori

ňa veľo stojali,

každyj rik zme spolu

k morju cestovali.

Po rodičoch veľo

korun mi zostalo,

pokaľ byli dobri

ša mi gazdovalo.

Ty ša kolo mene

jak princezna mala,

jak vyšli koruny

druhohos hledala.

Lem što jes chotila

ta jes kupovala,

ty lem mene mila

za duraka mala.

Lasku jes sľubila
kym koruny byli,
Tobi ne ja ale koruny

moji ša ľubili.

Takoho durnoho

už nenajdeš mila,

nebudeš zadarmo

už k morju chodila.

Ked tak nebudeš robila

budeš neštastliva,

budeš starom divkom

do smerti chodila. 

Odhvarju od Tebe

každoho jednoho,

jaka jes falošna

oklameš každoho.

Žeby nohy dolamali

taky frajiročky,

kotry misto lasky

ľubľat korunočky.

DIDO Z BABOM NA JARMAKU 
Podme staryj na jarmak

už ho otvorili,

može by zme sobi

tam dašto kupili.

Kus korunu z dochodku

zmes oj našporili,

čom by zmes oj dašto

dobre nekupili.

Kalap už maš staryj

na nim sama diry,

i ja dakyj sveder

novyj by chotila.

Vyberali perše kalap 

kovbojskyj kupili,

žeby dido na starisť

jak fešak chodili.

Sveder dido babi

dovho vyberali,

šytkym predavačkam

na nervy tam hrali.

Predavačky ša zlostili

dido ša šmijali,

až konečni jeden

pro babu vybrali.

Za svoji piňazi

možu soj vybrati,

nemusite na ňa

krivo pozerati.

Baba sveder oblekla

až omolodila,

že ji dobri vybral

dida pochvalila.

Vnučkovi malomu

botasky kupili,

dobru kupu pid stankom

oboje zapili.

RADA DOBRA DIDOVI POMOHLA
Sidit vnuk za sotlom

knižky soj študuje,

a dido na pecu

zos babom probuje.

Pozerat tak na nich

ľuto mu dida prišlo,

štoskaj ho napalo

na rozum mu žyšlo.

V lekarňi viagru 

dido prodavajut,

čital jem, že starym

dobri pomahajut.

Idu zaraň do školy

piňazi mi dajte,

jak pridu zo školy

doma ňa čekajte.

Viagra doroha

ale stojit zato,

budete soj ciniti

viagru jak zlato.

Vnuk prinis viagru

dido ša radoval,

takoj dneskaj v noči

bude ju proboval.

Rano postavali

baba ša šmijala,

bo taku dobru nič

už davno nemala.

Dido byl jak parobok

nespali zme v noči,

taky za moloda

byly našy noči.

Dobri jes poradil

dochtor z Tebe bude,

na Tee ša budut

obertati ľude.

PROTI PRUDU 
Chto ša chce k prameňu

po vodi dostati,

musit proti prudu

barz dovho plavati.

Proti prudu ťažko

každomu plavati,

treba veľo sil

zo sebe vydati.

Neraz proti prudu

musime plavati,

ked v žyvoti chceme

dašto dokazati.

K prameňu vedomosti

nelechko plaveme,

podľa toho jakyj

smer soj vybereme.

V kľudnych vodach se

nedast ša plavati,

neraz treba v žyvoti

burku prekonati.

Jeden lechko druhyj ťažko

do ciľa plaveme,

se ša nam nedarit,

tak jak my chočeme.

Dachto v polovički

pretek musit vzdati,

z osatnimi krok

nemožeme trimati.

Tak jak namornici

po vodi plaveme,

svoju loď žyvota

do ciľu vedeme.
